
TNB potong
elektrik 12

premis judi
dalam talian

Klang: Dua belas premis
vang didapati menjalan-
kan kegiatan perjudian
dalam talian di sekitar
Klang Utara dikenakan
tindakan  pemotongan
bekalan elektrik meneru-
si operasi selama dua hari
bermula Selasa lalu.

Ketua Polis Daerah
Klang Utara, Asisten Ko-
misioner S Vijaya Rao
berkata, operasi sehingga
semalam itu digerakkan
sepasukan pegawai dan
anggota dari Bahagian
Siasatan Jenayah, Ibu Pe-
jabat Polis Daerah (IPD)
Klang Utara dengan ker-
jasama TNB.

“Menerusi operasi de-
ngan kerjasama TNB ini,
12 premis dikenakan tin-
dakan pemotongan beka-
lan elektrik.

“Operasi sama turut di-
jalankan pada 2020 mem-
babitkan 32 premis, ma-
nakala pada tahun lalu,
sejumlah 26 premis di-
kenakan tindakan sama.
Semua premis berkenaan
sudah diambil tindakan
dan dituduh di mahka-
mah bagaimanapun, ak-
tiviti berkenaan masih di-
teruskan.

“Justeru, tindakan (pe-
motongan elektrik) diam-
bil sebagai langkah pen-
cegahan ke atas kegiatan
judi dalam talian yang di-
lihat semakin membim-
bangkan sejak kebelaka-
ngan ini,” katanya dalam
kenyataan, semalam.

Beliau berkata, risikan
dan operasi juga akan di-
teruskan bagi memasti-
kan kegiatan ini dapat di-
lumpuhkan sepenuhnya.

